
АДЫГЕЙ. Урысей Федерацэм и 
Правительствэр арэзы техъуэри, 
хэгъэгум сом мелуани 188,2-рэ          
хухихащ «Туризм и индустрия              

Сабийхэр хъумэным и дунейпсо махуэр 
щагъэлъапIэ мэкъуауэгъуэм и 1-м Нал-
шык къалэм гуфIэгъуэ, нэгузыужь зэ хы-
хьэхэр ще кIуэкIащ. 

ЗЭХЫХЬЭХЭР пщэдджыжьым яублащ. 
Къэбэрдей уэрамым и лъэс зекIуапIэм 
цIыкIухэр щызэхуэсри, асфальтым сурэт 
 тещIыхьынымкIэ «Сэ гъэмахуэм и теплъэр 
сощI» зыфIаща зэпеуэм я зэфIэкI щеплъы-
жащ. Махуэшхуэм пащащ Мовсисян и цIэр 
зезыхьэ уэрамым къат куэду зэтет псэупIэ 
унэхэм деж щекIуэкIа «Зэпымыууэ дыгъэп-
су щрырет!»; курыт еджапIэ №33-м,               
№20-м, прогимназие №41 я Iэгъуэблагъэм 
къыщы зэрагъэпэща «Къеблагъэ, гъэма-
хуэ!»; «Сабийхэм я махуэшхуэ» зыфIаща 
программэ щIэщыгъуэхэмкIэ. Къищынэ-
мы щIауэ, Налшык къалэ, ХьэтIохъущо-        
къуэм и жыг ха дэм ит Шахмат унэм ще кIуэ-
кIащ шахмат дж эгухэм я зэхьэзэхуэ. 

ИужькIэ Къэбэрдей уэрамым, Кадыро-
вым, Хъураным я цIэхэр зезыхьэ уэрамхэм 
щекIуэкIащ НыбжьыщIэ театрым и артист-
хэр, «Иоканта» студием и уэрэджыIакIуэхэр 
зыхэта «Сабийхэр зэпымыууэ ирена сы-
пыфIэ!» зэхыхьэхэмрэ концертхэмрэ. 

ХьэтIохъущокъуэм и жыг хадэм и ат- 

 трак ционым «Шагъдий» къэфакIуэ ансам-
блым шэджагъуэм концерт щитащ, мыбы 
зыкъыщагъэлъэгъуащ Эстетикэ гъэсэны-
гъэмкIэ Къэзанокъуэ Жэбагъы и цIэр зе-
зыхьэ къалэ центрым и гъэсэнхэм. «На-
рисуй улыбку» Iуэхум хыхьэу, аниматорхэм 
зэпеуэ зэмылIэужьыгъуэхэр къызэрагъэ-
пэщри, сабийхэр саугъэтхэмкIэ ягъэгу-
фIащ. 

ГъуазджэхэмкIэ Кавказ Ищхъэрэ къэрал 
институтым щэнхабзэмрэ гъуазджэмкIэ и 
колледжымрэ Налшык къалэм Гъуазджэ-
хэмкIэ и сабий школхэмрэ концерт ятащ 
Са бийхэр ехъулIэным и дунейпсо махуэмрэ 
республикэм и къэралыгъуэр илъэси 100 
зэрырикъумрэ я щIыхькIэ. Профсоюзхэм 
ЩэнхабзэмкIэ я унэм и утыкум деж концерт 
щитащ «Рирада» уэрэджыIакIуэ гупым.

Хьэсэней къуажэм ЩэнхабзэмкIэ и унэм 
«Сабиигъуэр - ар уэрэ сэрэщ!» концерт 
щра  гъэкIуэкIащ. 

Зэрыхабзэу, Къэбэрдей-Балъкъэрым и 
адрей щIыпIэхэми щызэхэтащ сабийхэр 
хъу мэным ехьэлIа зэхыхьэхэр, зэпеуэхэр, 
нэгузыужь Iуэхугъуэхэр. ЦIыкIухэмрэ адэ-
анэхэмрэ абыхэм я нэгу зыщиу жьащ, дэрэ-
жэгъуэ щагъуэтащ.

АРЩЫДАН  Дахэнагъуэ. 

гос теприимства» лъэпкъ проек-
тыр Адыгэ Республикэм щагъэ-
зэщIэн папщIэ.

 
«АБЫ занщIэу иужь дихьащ икIи 

 хъер куэд къыпэкIуэну дыщогугъ. 
Федеральнэ центрыр къызэ рыд-
дэIэ пыкъум и фIыгъэкIэ нэхъ куп-
щIафIэ хъунущ мыбы телажьэ 
хьэрычэ ты щIэхэм я лэжьыгъэр, 
IуэхущIэ куэди къызэрагъэпэ щы-
фынущ», - жиIащ АР-м и Iэтащхьэ 
КъумпIыл Мурат. 

УнафэщIым къызэрыхигъэщам-
кIэ, зыплъыхьакIуэ-зыгъэп сэ хуа -
кIуэ     хэм хуэIухуэщIэ яхузэфIэзых 
 Iэ натIэр ефIэкIуэным теухуауэ къу-
лы  къущIэ хэри сэбэп хъунущ. Сыт 
щхьэкIэ жы пIэмэ, абы хэгъэгум и 
щыIэкIэ-псэу кIэр иригъэ фIэ кIуэ-
нущ, зыгъэпсэхуа кIуэхэм хуащIэ 
Iуэхутхьэбзэхэр зэ маным декIуу 
 хъунущ, хьэщIэ егъэб  лэгъэкIэм нэ-
хъыбэ къыдихьэхынущ. 

Къэралыр ядоIэпыкъу

КЪЭРЭШЕЙ-ШЭРДЖЭС. Уры-
сей Федерацэм и щIыналъэ псо-
ми хуэдэу, КъШР-ми бынунагъуэш-
хуэхэм, унагъуэ хуэмыщIахэм, 
унагъуэщIэхэм къэралым дэIэпы-
къуныгъэ щарет. КъШР-м лэжьы-
гъэмрэ социальнэ зыужьыны-
гъэмкIэ и министр Шакъ Руслан 

зэрыжиIамкIэ, федеральнэ, рес-
публикэ бюджетхэм къыхэкIыу 
абыхэм ахъшэр и чэзум яIэрохьэ 
икIи гъэ къэс хэплъэжурэ, уна-
гъуэ хэм, сабийхэм хуаутIыпщын            
хуей ахъшэ бжыгъэр яубзыху. 

ИДЖЫПСТУ, къапщтэмэ, зи хэ-
хъуэр цIыхур псэун папщIэ нэхъ ма-
щIэ дыдэу зыхуей ахъшэм хуэдэу 
тIу мыхъу унагъуэхэм щапI илъэси 
7-м нэс зи ныбжь сабийхэм мазэ 
къэс сом 13201-рэ ират. 

ДяпэкIэ зи ныбжьыр илъэси 7-м 
къы щегъэжьауэ илъэс 18 хъу ныб-
жьыщIэ зиIэ унагъуэ мин 40-м 
къэрал дэIэпыкъуныгъэ ягъуэты-
нущ. МызыгъуэгукIэ унагъуэ мини 
2,5-м я дэфтэрхэр зэфIыхьащ, ад-
рейхэм яйм хоплъэ. Унагъуэм я хэ-
хъуэм елъытауэ абыхэм иратынущ 
цIыхур псэун папщIэ нэхъ мащIэ 
дыдэу зыхуей ахъшэм и процент 
50,75-рэ, 100. 

Къэрэшей-Шэрджэсым щат 
апхуэдэ пособиер сом мини 6-м 
къыщыщIэдзауэ мин 12-м нос. 

НЭЩIЭПЫДЖЭ Замирэ. 

Мы зэманым ирихьэлIэу Къэбэрдей-Балъкъэрым и 
мэкъу мэш IэнатIэхэм Iэщышхуэу мин 270-м нэблагъэ яIэщ. 

ПСАЛЪЭМ папщIэ, жэм къашхэм я бжыгъэр процент 0,8- 
кIэ нэхъыбэ хъуащ - мини 135-рэ, мэлхэмрэ бжэнхэмрэ къахэ-
хъуащ  мин 400-м нэс. 

ИрагъэкIуэкIа къэпщытэныгъэхэм къызэрагъэлъэгъуам-
кIэ, Iэщышхуэхэм я бжыгъэм щыщу процент 72,5-р, жэм 
 къашхэм я процент 70-м нэблагъэр, мэлхэмрэ бжэнхэмрэ я 
 процент 50-м щIигъур унагъуэхэм ейщ. 

Мэкъумэш-фермер IуэхущIапIэхэмрэ зи щхьэ хуэлэжьэж 
хьэ рычэтщIакIуэхэмрэ Iэщышхуэхэм я процент 15-р, жэм 
 къашхэм я процент 17-р, мэлхэмрэ бжэнхэмрэ я процент            
27-р ялъос.

Лъэ быдэкIэ ува мэкъумэш IуэхущIапIэхэм нобэ Iэщышхуэу 
мин 33-м щIигъу, жэм къашу мин 18-м нэс зэрахуэ. СХПК-хэр 
адрей IуэхущIапIэхэм фIыуэ ятекIуащ. Къапщтэмэ, мэлхэмрэ 
бжэнхэмрэ я бжыгъэр абыхэм мин 93-м нагъэсащ.

ШЭРЭДЖ  Дисэ. 

ЯIэм хагъэщIакъым

Зэпымыууэ дыгъэпсу щрырет!

Мэкъуауэгъуэм и 1-м, Са-
бийхэр  хъумэным и дуней-
псо махуэм, ЩоджэнцIыкIу 
Алий и цIэр зезыхьэ Къэбэр-
дей къэрал драмэ театрым 
концерт щекIуэкIащ, «Къэ-
бэрдей-Балъкъэр» КъТРК-
мрэ  «Добрая среда» сабий 
анимацэ студиемрэ зэдагъэ-
защIэ псапэ Iуэхур зэрыра-
гъажьэрэ илъэс щри къум 
ирихьэлIэу.

КОНЦЕРТЫМ къэкIуахэр 
экранымкIэ ирагъэплъащ 
илъэ сым къриубыдэу цIыкIу-
хэм папщIэ къызэрагъэпэща 
Iуэхухэмрэ пшыхьхэмрэ. 

- Сабийхэм я махуэшхуэм 
ири хьэлIэу зэхагъэува кон-
цертыр зыхуэгъэза, ди къэ-
кIуэнур, пщэдейр зыхуэдэнур 
зэлъыта, фIыуэ тлъагъу 
щIэблэмрэ абыхэм я адэ-
анэхэмрэ сынывохъуэхъу гъэ-
махуэм и щIэдзапIэм дуней 
псом щагъэлъапIэ махуэш-
хуэмкIэ, - жиIащ КъБР-м и 
Парламентым и УнафэщI 
Егоровэ Татьянэ. - Сабийхэм 
я Iуэху зэIумыбзхэм жыла-
гъуэм гулъытэ хурагъэщIын 
папщIэ ягъэува махуэм мы-
хьэнэшхуэ иIэщ. Къэралми 
республикэми лэжьыгъэ ин 
щрагъэкIуэкI цIыкIухэм егъэ-
джэ ныгъэ, медицинэ, спорт, 
нэгъуэщIхэмкIи зрагъэужьын 

Жылагъуэр зэрыузыншэм и щыхьэт

пап щIэ. Гулъытэ хуэныкъуэ 
ныб  жьыщIэхэм яхуэгъэза 
проектыр къыхэзылъхьа 
« К ъ э    б э р д е й - Б а л ъ к ъ э р » 
 Къ ТР К- м и унафэщI Къэзанш 
Людмилэ фIыщIэ хуэфащэщ. 
Ди сабийхэр узыншэу, на сы-
пыфIэу, ехъулIэныгъэхэр яIэу 
кърырехъу!

КъБР-м и Iэтащхьэм и чэн-
джэщэгъу Уянаевэ Iэминат и 
псалъэм къыхигъэщащ сабий 
сымаджэхэм ядэIэпыкъуным 

хуэунэтIа лэжьыгъэшхуэ зэ-
рырагъэкIуэкIыр жылагъуэр 
зэрыузыншэм зэрищыхьэтыр, 
хамэ сабий зэрыщымыIэр, 
дэтхэнэ зы цIыху балигъми 
абыхэм я нобэмкIэ, къэкIуэ-
нумкIэ жэуаплыныгъэ зэри-
хьыр, проектым къыпащэну 
зэригуапэр. 

КъБР-м и Iэтащхьэ КIуэкIуэ 
Казбек къыбгъэдэкIыу са-
бий хэмрэ абыхэм я адэ-анэ-
хэмрэ ехъуэхъуащ КъБР-м 

лэжьыгъэмрэ социальнэ 
зыу  жьыныгъэмкIэ и мини-
стр Асанов Алим икIи фIы-
щIэ яхуи щIащ зи узынша-
гъэм къи мыхь сабийхэр 
жылагъуэ гъащIэм къыхэ-
шэным теу хуа псапэ Iуэхум 
ехьэлIа лэ жьыгъэр къызэ-
зыгъэпэ ща  хэмрэ ар зыгъэ-
за щIэ хэмрэ. 

Псапэ проектым зи ныб-
жьыр илъэс 12 иримыкъу са-
бий 30-м нэблагъэ къызэ-
щIеу быдэ. «Къэбэрдей-Балъ-
къэр» КъТРК-м бэрэжьей 
къэс сыхьэт 16-м йокIуалIэ зи 
узыншагъэм сэкъат иIэ са-
бийхэр. Абыхэм я узынша-
гъэр зэфIэувэжыным хуэса-
къыу ядолажьэ IэщIагъэлI 
Османов Ислъам. Сабийхэм 
я сурэтхэмкIэ анимацэ 
фильм  хэр ягъэхьэзыр. Я эм-
блемэр яхуэзыщIар сурэтыщI 
Аккизовэ Имарэщ. Нэ-
хъыщхьэр сабийхэр гъащIэ 
узыншэм къыхэшэнырщ, су-
рэт щIыным дихьэхахэр зэ-
пэIэщIэу зэдэлэжьэ фынырщ. 
Япэ мазэхэм сабийхэр тIэкIу 
гугъу ехьми, иужькIэ Iуэхум 
хозагъэ. 

Къэзанш Людмилэ и пса-
лъэм къыхигъэщащ проек-
тым ехьэлIауэ зыхуагъэувы-
жа къалэнхэр къазэре хъу-
лIар, сабийхэм я узыншагъэр 
зэ фIа гъэувэжынымрэ гъащIэ 

узын шэм хэгъэзэгъэнымрэ 
ехьэлIа лэжьыгъэхэм дяпэкIи 
зэрыпащэнур. Абы фIыщIэ 
яхуищIащ псапэ проектыр 
къызэрызэрагъэпэщрэ къа-
дэIэпыкъуахэм, сабийхэм я 
адэ-анэхэм, псапащIэхэм, 
жы лагъуэм.

Нэчыхь щатх унэу Налшык 
дэтым и унафэщI Шэру Ва-
лентинэ зэхыхьэм къыщыщы-
п салъэм жиIащ псапэ щIэныр 
къыхэзылъхьа IуэхущIапIэр 
социальнэ проект куэдым 
зэрыхэтыр, ауэ сабийхэм я 
узыншагъэр егъэфIэкIуэным 
теухуа мы Iуэхур псом нэхърэ 
зэрынэхъ гуапэр, зыхузэ-
фIэкI хэр къазэрыдэIэпыкъум 
мыхьэнэшхуэ зэриIэр. Нэ-
хъыщхьэр цIыкIухэм я нэгум 
гуфIэгъуэ кърихыу плъагъу-
нырщ.

Пшыхьым хэтахэм я нэгу 
зрагъэужьащ уэрэ джыIа кIуэ-
хэу Хъусинхэ Анзоррэ Зами-
рэрэ, Бэчхэ Азэмэтрэ Рена-
тэрэ, Теркъул Астемыр, Цо-
кIыл Азэмэт, «Нал цIыкIу» 
къэфакIуэ ансамблым, «Ра-
дужные нотки» уэрэджыIакIуэ 
ансамблым, пшынауэ Къуэдз 
Залым сымэ, нэгъуэщIхэ-             
ми. 

ТЕКIУЖЬ Заретэ.
Сурэтхэр

Къарей Элинэ трихащ.

Сабийхэр хъумэным и 
дунейпсо махуэм КъБР-м и 
Парламентым и УнафэщI 
Егоровэ Татьянэ депутат-
хэр и гъусэу щыIащ балигъ 
ныбжьым нэмысахэм я 
узыншагъэр щрагъэ фIа-
кIуэ «Нэмыс» республикэ 
IуэхущIапIэм.

ЕГОРОВЭ Татьянэ жиIащ 
щытыкIэ гугъу ихуа са-
бийхэм депутатхэм сыт 
 щыгъуи гулъытэ хэха зэ-      
ры хуащIыр икIи ахэр ягъэ-
гушхуэн, саугъэткIэ ягъэ-
гуфIэн мурад яIэу 
ап   хуэдэхэр здэщыIэ Iуэху-
щIапIэхэм щIэх-щIэхыурэ 
зэрыкIуэр.

- Мэкъуауэгъуэм и 1-р ма-
хуэшхуэ дахэщ икIи ар 
 щагъэлъапIэр гъэмахуэм и 
япэ махуэ дыгъэпсым зэ-
рытехуэр фIыгъуэшхуэщ. 
Нобэ лъэпкъ проектхэм 
япкъ иткIэ, ди республикэми 
къэ ралми щащIэр мащIэ-
къым, псом хуэмыдэу са-
бийхэм я егъэджэныгъэм, 
спортым, медицинэм, зы-
гъэпсэхугъуэм теухуауэ. Ап-
хуэдэуи Iуэхугъуэ куэд йо-
кIуэкI унагъуэхэм защIэгъэ-
къуэным ехьэлIауи щIэблэм 
лъэныкъуэ зэмылIэужьы-
гъуэхэмкIэ зэрызаужьынум 
хуэгъэзауи. ИкъукIэ мыхьэ-
нэшхуэ иIэу къызолъытэ а 
лэжьыгъэм дэтхэнэри къы-
хы хьэным, сыту жыпIэмэ, 
къарурэ зэману дапщэ 
къэралым сабийм хухи-
мыхми, сыт щыгъуи къэ-
нэнкIэ хъунущ ди дэIэпы-
къу ныгъэ, хуабагъэ, гулъытэ 
лей хуэныкъуэхэр. Дауи, 
мыпхуэдэ махуэм гулъы-
тэншэ тхуэщIынукъым са-
бийхэм я гъэсэныгъэм, я 
зыужьыныгъэм зи гъащIэр 
тезыухуэхэри. ЗэрытщIэщи, 

Гъэмахуэм
и пэщIэдзэм

ахэр зыпэрытыр лэжьыгъэ 
тыншкъым. Сыщогугъ абы-
хэм мы Iуэхум хэлъхьэны -
гъэ хуащIыр мыкIуэдыну, я 
гъэсэнхэм я ехъулIэныгъэ-
хэм я гуащIэр наIуэ къащIы-
ну.

ХьэщIэхэм папщIэ пшыхь 
дахэ ирагъэкIуэкIащ Iуэху-
щIапIэм и гъэсэн цIыкIу-
хэм.

 Егоровэ Татьянэ депутат-
хэм къабгъэдэкIыу ныбжьы-
щIэхэм ехъуэхъуащ узынша-
гъэ быдэ яIэну, насыпыфIэ 
хъуну, я хъуэпсапIэхэр къай-
хъулIэну.

 - Ди плъапIэр, ди къэкIуэ-
нур фэращ. Абы къыхэ кIыу 
дыхуейщ къарууфIэу, хэ-
купсэу, щIэныгъэ куу 
 вбгъэ дэлъу фыкъэхъуну. 
Нобэ дэтхэнэми фи къалэн 
нэхъыщхьэр нэхъыбэ зэры-
зэв гъэщIэным фыхущIэ-
къунырщ, щэн дахэ фхэлъу 
зэрызывужьынырщ. ИтIанэ 
ехъулIэныгъэшхуэхэм фы-

лъэ Iэсынущ. Дэ, нэхъыжь-
хэм, сыт щыгъуи ди нэIэ 
фтедгъэтынущ, дызэрыв дэ-
Iэпыкъунум дыхущIэкъу-
нущ. 

IуэхущIапIэм и лэжьакIуэ-
хэмрэ и гъэсэнхэмрэ псалъэ 
гуа пэхэмкIэ зыхуагъэзащ 
УФ-м и Федеральнэ Зэхуэ-
сым и Къэрал Думэм и де-
путат Геккиев Заур, КъБР-м 
лэжьыгъэмрэ социальнэ дэ-
IэпыкъуныгъэмкIэ и мини-
стр Асанов Алим.

«Нэмыс» центрым и уна-
фэщI Къардэн Адэлбий хьэ-
щIэхэм фIыщIэ яхуищIащ 
зэпымыууэ сабийхэм я нэIэ 
сыт щыгъуи къызэрытра-
гъэтым папщIэ. 

Мы зэманым а IуэхущIа-
пIэм сабий 48-рэ щопсэу, я 
ныбжькIэ илъэсищым къы-
щыщIэдзауэ 18-м нэсу. Ахэр 
нэхъыбэу зи адэ-анэм я 
нэIэм щIэмытхэмрэ щыты-
кIэ гугъу ихуахэмрэщ. Цент-
рым дэтхэнэри сыт и лъэны-
къуэкIи зыхуей щыхуагъа-
зэ.

Сабийхэр хъумэным и ду-
нейпсо махуэм КъБР-м и 
Парламентым и депутатхэр 
щыIащ нэгъуэщI IуэхущIа-
пIэхэми: «Сабий унэм», 
«Прохладнэ сабий унэ-ин-
тернатым», Зи адэ-анэм я 
нэIэ щIэмыту къэнахэмрэ 
сабий зеиншэхэмрэ папщIэ 
Нартан къуажэм дэт школ-
интернат № 5-м, Приближнэ 
жылэм дэт школ-интернат 
№2-м, Узыншагъэр щра-
гъэфIакIуэ, спорт ныб-
жьыщIэ школым (Налшык 
къалэ). Депутатхэм дэтхэ- 
нэ IуэхущIапIэми саугъэтхэр 
хуашащ.

КъБР-м и
Парламентым и

 пресс-IуэхущIапIэ.

КъБР-м и Iэтащхьэм и Ад ми ни ст рацэм жэщми махуэми щолажьэ корруп цэм 
пэщIэты ным теу хуауэ пIэщIэ гъуэкIэ цIыху хэр здэ псалъэ  хъуну телефонхэр:

8(8662) 40-89-70, 40-34-32

Гу зылъытапхъэ



Дунейм
щыхъыбархэр

10

7
7
6
5

З.

5
4
7

6
9

9

2

8

6
6

Т.

68-21

О.

2
4

«ЦIыхум и уасэр и лэжьыгъэрщ», - 
жеIэ псалъэжьым. Абы и щы хьэтщ 
ди тхыгъэр зытедухуа щIалэ хэм я 
лэжьыгъэр хьэлэлу зэрырахьэкIым я 
пщIэр лъагэ зэрищIыр, я щхьэр зэри-
гъэлъапIэр. Зыпэрыт IэнатIэм къы-
хуигъэув къалэныр нэгъэсауэ зэфIах 
«РОУЛД» ООО-м и лэжьакIуэхэу Тхьэ-
гъэлэдж Iэ ниуар, Къэшэж Арсен, 
ХьэцIыкIу Беслъэн, Зеленский Вик-
тор сымэ. Дэтхэнэри и лэжьыгъэм 
хуэIэ рыхуэу, абыкIэ ихь жэуаплыны-
гъэр зыхищIэу Iуэхум пэрытщ.

ЩIАЛЭХЭМ я зэфIэкIыр зыхуэ дэ ри, я 
цIыхугъэр здынэсри, Iуэхум зэ ры-
хуэIэкIуэлъакIуэри мыгъэрей щIы -
махуэм дгъэунэхуащ. Дзэлыкъуэ щIы-
налъэм хиубыдэ Кичмалкэ  жы лагъуэм 
къыщыщIэдзауэ «Долина Нарзанов» 
зыгъэпсэхупIэм нэс ирикIуэ гъуэгум 
егъэлеяуэ уэсышхуэ щызэтрехьэ. 
АпхуэдизкIэ куууэ къыт релъхьэри, ма-
шинэхэр хэмыкIыфу хэнэу, къызэ ры-
хэпшыжын гуэр  къебджэми, узэрыб-
гъэдыхьэн лъэ ныкъуэр къыпхуэмы-
гъуэту, жэщ-махуэ зыбжанэкIэ абы 
уелIэлIэн хуей хъурт. А гъуэгум ири-
кIуэхэр илъэс къэс дызыIууэ гу-
гъуехьыш хуэт ар, ауэ мы лъэхъэнэр 
тын шу итхащ зи цIэ къитIуа а щIалэхэм 
я фIыщIэкIэ. Жэщ-махуэ ямыIэу абы-
хэм гъуэгур ягъэкъэбзащ. Мы щIы-
пIэм щIымахуэм и нэхъыбапIэр жьап-

«ТIуапсы» (ТIуапсы) - 
«Спартак-Налшык» (Нал-
шык) - 0:4 (0:1). ТIуапсы. 
Курыт еджапIэ №6-м и ста-
дион. Накъыгъэм и 30-м. 
ЦIыху 200 еплъащ.

Судьяхэр: Холин (Мей-
къуапэ), Магомедов (Мэ-
хъэчкъалэ), Габагков (Вла-
дикавказ) 

«ТIуапсы»: Скрипник (Па-
цар, 78), Никулин (Тюфяков, 
46), Ханнанов, Запорожцев, 
Кабулов (Джамалутдинов, 
66), Ханмурзаев, Камболов 
(Соломатин, 65), Андриев-
ский, Раджабов, Пацекин 
(Воропаев, 84), Руденкэ. 

«Спартак-Налшык»: Ан-
типов, Шумахуэ З., Белоу-
сов, Сындыку, КIэдыкIуей, 
Ульбашев (Жангуразов, 72), 
Торосян (Дэхъу, 67), Маслен-
ников (Ольмезов, 67),  ХъутIэ 
(Бажэ, 72), Бэчбо (Ашу, 77), 
ЛIуп.

Топхэр дагъэкIащ: Торо-
сян, 5 (0:1). Торосян, 56 
(0:2). КIэдыкIуейм, 62-пена-
льтикIэ (0:3). Сындыкум, 87 
(0:4).

Дагъуэ къыхуащIащ Ка-
буловым.

УРЫСЕЙ Федерацэм 
 футболымкIэ и етIуанэ ди-
визионым и Япэ гупым ще-
кIуэкI зэхьэзэхуэр икIэм нэб-
лэгъащ. Абы хиубыдэу 
«Спартак-Налшыкым» нэ-
гъуэщI къалэхэм щригъэ-
кIуэкIуэкI джэгугъуэхэр 
ТIуап сы щызэхуищIыжащ. 
Блыщ хьэм ди щIалэхэр Iу-
щIащ а къалэм и щIыпIэ ко-
мандэм.

Турнир таблицэм зэкIэ лъ-
хьэужьу къыщыкIуэ хэгъэ-
рейхэмрэ налшыкдэсхэмрэ 
я зэпэщIэтыныгъэр жы джэ-
ру къыщIидзащ. Къэбэр-
дей-Балъкъэрым и футбол 
командэ нэхъыщхьэр и 
 «гъунэгъухэм» я лъэны-
къуэмкIэ псынщIэ дыдэу 
джэгур игъэIэпхъуэри текъу-
зэныгъэ лъэщым щIидзащ. 

ЗэIущIэр зэрыщIидзэрэ 
дакъикъитху нэхъ дэмы-
кIауэ «Спартак-Налшыкым» 
бжыгъэр къызэIуихащ. Хьэ-
щIэхэм я ебгъэрыкIуэны-
гъэм хэту КIэдыкIуей Хьэ-
ким къыIэрыхьа топыр 
штрафнойм ит ЛIуп Ислъам 
и дежкIэ къыхитащ. Иужь-
рейм ар щхьэкIэ Торосян 
 хуридзыхыжри, Севадэ 
«ТIуапсым» и гъуащхьэте-
тым пэжьыжьэ плIанэпэм 
дигъэкIащ. 

ПсынщIэу къайхъулIа то-
пым налшыкдэсхэр нэхъ 
жы джэрыж ищIащ. Зы еб-
гъэ рыкIуэныгъэм адрейр 
къы кIэлъыкIуэу гупышхуэу 
ди щIалэхэр ипэкIэ кIуатэрт. 
Зыхъумыжыныгъэм и къару 
псори хуэзыутIыпща тIуап-
сыдэсхэм я командэм апхуэ-
диз текъузэныгъэм пэмы-
лъэщу щыуагъэ IэщIэкIыурэ 
топджэгу хабзэр къыщызэ-
пиуди къэхъурт. Апхуэдэхэм 
ящыщ зым Бэчбор хэгъэ-
рейхэм ираудащ. Абы къри-
кIуа штрафнойр зыгъэзэ-
щIа Ульбашевыр зымащIэ-
кIэ гъуэм техуакъым. 

ЗэIущIэм и япэ Iыхьэм 
щыщу сыхьэт ныкъуэ хуэдиз 
дэкIауэ «ТIуапсыр»  ди 
 гъуэм гъунэгъу къыхуэ-
хъуащ. Хэгъэрейхэм я кон-
тратакэм кърикIуа угловойм 
ди гъуащ хьэхъумэхэм къра-
гъэгъэзащ. Абы къыкIэ-
лъеуэжа тенджыз Iуфэм 
щыщ командэм и гъуащ-
хьауэ хэм топыр гъуэм 
щхьэп  рагъэлъэтащ. 

ЩытыкIэр псынщIэ ды-
дэу зэпIэзэрыт ящIыжащ 
нал шыкдэсхэм. «ТIуапсым» 

Хьэрып Эмират Зэгуэтхэм я къалащхьэ Абу-Даби 
щекIуэкIа 31-нэ дунейпсо тхылъ гъэлъэгъуэныгъэ-
жармыкIэм ирихьэлIащ Урысейм и тхакIуэхэр, зэдзэ-
кIакIуэхэр. Къэралым икIа гупым хэтащ зи лъэпкъыб-
зэкIэ тхэ усакIуэхэу Къаныкъуэ Заринэ (Налшык), Га-
лиуллин Рустем (Къэзан), Джалиловэ Айгюн (Мэхъэч-
къалэ), Цуруев Шарип (Грозный) сыми. Урысейм и 
тхылъ гъэлъэгъуапIэр (стендыр) игъэхьэзыращ Гума-
нитар тхылътедзапIэ зэхэтым (ОГИ). Абы щагъэлъэ-
гъуащ иужьрей илъэсхэм къыдэкIа художестветннэ 
тхылъ хэр, тхыдэм теухуахэр, сабийхэм папщIэ ятхахэр. 

- ГУПЫМ къытхэтащ урысыбзэкIэ, лъэпкъыбзэхэмкIэ 
тхэ хэр. Дэ дытепсэлъыхьащ бзитIымкIи уи тхыгъэхэр 
бгъэпсыным фIагъыу хэлъым, тхыгъэхэр зэдзэкIыным 
пыщIа Iуэхухэм. Мыпхуэдэ дунейпсо щэнхабзэ зэ-
хьэзэхуэхэр псом хуэмыдэу щхьэпэщ къэралышхуэм и 
щIыналъэхэм икIхэм я дежкIэ. Къэрал зэмылIэужьы-
гъуэхэм щыщ тхакIуэхэм даIуощIэ, додаIуэ, ныбжьэгъу 
дызэ хуохъу. Гъэлъэгъуэныгъэр щIэщыгъуэу екIуэ кIащ. 
Абы хэтахэм зыщыдагъэплъыхьащ Луврым и филиалу 
Абу-Даби щыIэм, - жиIащ Къаныкъуэ Заринэ. 

ГЪУЭТ Синэ. 

Тенджыз Iуфэр
икъукIэ йозэгъ

и штрафнойм щихьэм 
 гъуащхьэхъумэ зыбжанэм 
къапекIуэкIа Ульбашевым 
зыкъигъазэри лъэщу топым 
еуащ. АрщхьэкIэ абы зы-
къыпэщIэзыдза Кабуловым 
Ислъам и мурадыр къри-
гъэхъулIакъым - топыр лъэ-
ныкъуэкIэ лъеящ. 

Хэгъэрейхэм апхуэдэу 
тын шу затынутэкъым. Анти-
повым и гъуэм пэмы жьы-
жьэу Пецекиным щигъэзэ-
щIа штрафнойм иужькIэ 
 топыр къызыIэрыхьа Ни ку-
ли ным бжыгъэр зэхуэдэ 
ищIы  жыным зымащIэщ иIэ-
жар - сантиметр бжыгъэкIэ 
ар пкъом блэлъэтащ. 

Япэ Iыхьэм и кIэух дакъи-
къэхэр «Спартак-Налшы-
кым» и тепщэныгъэ наIуэ кIэ 
екIуэкIащ. Хэгъэрейхэм за-
хъумэж мыхъумэ, езыхэм 
шынагъуэ къытхуэзыхь еб-
гъэрыкIуэныгъэхэр къы зэ-
ра гъэпэщыным иужь ихьэну 
Iэмал яIэтэкъым. 

Загъэпсэхуу къихьэжа 
нэужь, хьэщIэхэм я тепщэ-
ныгъэм къыпащащ. Апх уэ-
дэу дакъикъипщI нэхъ дэ-
мы кIауэ «ТIуапсым» игъэ-
зэщIа штрафнойм иужькIэ, 
топыр къызыIэрыхьа ди 
щIалэхэм контратакэ псын-
щIэ къызэрагъэпэщащ. Абы 
хуэмыхьэзыра гъуащхьэтет 
Скрипникым и деж къэса 
нэужь, Iэнкун хъури, ехъу-
лIэныгъэншэу топыр губ-
гъуэм икумкIэ хидзащ. Абы 
япэу нэса Бэчбо Мурат То-
росян и дежкIэ топыр къы-
хитэжащ. Севадэ Iэзэу зэуа 
етIуанэ топми гъуащхьэте-
тым къыхуегъэгъэзакъым - 
0:2.

Зи джэгукIэр зэIущIэм и 
бжыгъэм хуэфащэ «Спар-
так-Налшыкыр» здынэсам 
къыщыувыIэну мурад иIэтэ-
къым - адэкIи ерыщу ипэкIэ 
кIуатэрт. Апхуэдэ ебгъэ-
рыкIуэныгъэхэм ящыщ           
зым хэту  топыр зыIыгъыу 
штраф нойм ит Бэчбом и 
деж хабзэр къыщызэпау-
дащ. Пенальти! Ар игъэ зэ-
щIэну зи пщэ иралъхьа 
КIэдыкIуей Хьэким кърагъэ-
за дзыхьыр игъэпэжащ.        
Къаруушхуэ зыщIилъхьа то-
пыр здэлъэтэнур хэгъэрей-
хэм я гъуащхьэтетым къи-

щIа пэтми, къыхуэмыгъэу-
выIэу и IитI зэхуакум ар дэ-
лъэтащ - 0:3. 

ЗэIущIэм и зэман нэхъыщ-
хьэм щыщу сыхьэт ныкъуэ 
иримыкъу къэнэжам щы ты-
кIэм зыкъызэрырамыгъэ зэ-
фынур къызыгурыIуа «ТIу-
апсыр» нэхъ ужьыха хуэдэт. 
ПэщIэтыныгъэшхуэ зымы-
гъуэт «Спартак-Налшыкым» 
джэгур зэрыхуей щытыкIэм 
тригъэувэпат. 

Дакъикъэ пщыкIутху нэхъ 
къэмынэжауэ хэгъэрейхэм 
я гъуащхьэтетыр яхъуэжащ. 
Ауэ абыи фIы къахудэ-
кIуакъым. Джэгум къы хы-
хьа гъащIэ Бажэмрэ Сын-
дыкумрэ зэIущIэм и кIэух 
бжыгъэр ягъэуващ. Штраф-
ной ихьэпIэм щынэсым Те-
мыркъан Амир хуигъэжа то-
пыр адрей лъэныкъуэмкIэ 
къыщежэкIым Бажэм ири-
тыжащ - гъуащхьэхъумэр 
абы лъэщу кIэлъеуэжри,          
топ еп лIанэр «ТIуапсым» и 
 гъуэм дагъэкIащ - 0:4. 

Апхуэдэу бжыгъэшхуэкIэ 
« С п а рт а к - Н а л ш ы к ы м » 
къри хьэлIащ 2021 - 2022 
гъэ хэм я зэхьэзэхуэм и хамэ 
щIыпIэ зекIуэр. Иужь зэIу-
щIэм къигъэлъэгъуащ ди 
щIалэхэм тенджыз Iуфэр 
икъукIэ зэрезэгъыр икIи 
 къа руущIэ къазэрыхилъ-
хьэр. АдэкIэ абы тетыну ды-
хуейт, я текIуэныгъэхэмкIэ 

дэрэжэгъуэ къыдату.
Иджы щыгъуазэ фы-

хуэтщIынщ Урысей Феде-
рацэм футболымкIэ и етIуа-
нэ дивизионым и Япэ г упым 
щекIуэкI зэхьэзэхуэм и 
щэщIрэ ещанэ джэгугъуэм 
и адрей зэIущIэхэм къари-
кIуа бжыгъэхэм: «Динамо» 
(Ставрополь) - «Легион Ди-
намо» (Мэхъэчкъалэ) - 0:1, 
«Кубань-Холдинг» (Павлов-
скэ) - «Алания-2» (Влади-
кавказ) - 5:0, «Форте» (Та-
ганрог) - «Дружба» (Мей-
къуа пэ) - 1:0, СКА (Дон Iус 
Ростов) - «Мэшыкъуэ КМВ» 
(Псыхуабэ) - 6:3, «Ротор-2» 
(Волгоград) - «Чайка» (Пес-
чанокопскэ) - 1:8, «Динамо» 
(Мэхъэчкъалэ) - «Анжи» 
(Мэхъэчкъалэ) - 2:0, «Чер-
номорец» (Новороссийск) - 
«Био лог-Новокубанск» 
(Прог ресс) - 2:2. 

КъыкIэлъыкIуэ зэIущIэр 
«Спартак-Налшыкым» дри-
гъэкIуэкIынущ зэхьэзэхуэр 
иухыным зы джэгугъуэ иIэ-
жу, бжьыпэр зыубыду, япэ 
дивизионым кIуэну хуиты ны-
гъэр къэзыхьа Мэхъэч къа лэ 
и «Динамо»-м къы кIэ рыхупа 
Дон Iус Ростов и СКА-м. Мэ-
къуауэгъуэм и 5-м ди щIа-
лэхэм ар Къэбэрдей-Балъ-
къэрым и къалащхьэм 
къыщ рагъэблэгъэнущ. 

ЖЫЛАСЭ Замир. 

Куэдым фIыуэ ялъагъу, дунейпсо 
фестивалхэм я лауреат хъуа, Йорда-
нием и дамыгъэ нэхъыщхьищыр зы-
хуагъэфэща, КъБР-м щIыхь зиIэ и ар-
тист Атэбий Игорь зи художественнэ 
унафэщI «Кабардинка» къэрал акаде-
мическэ ансамблым 2008 гъэ лъан-
дэрэ къыщофэ Бахъуэ Азрэт. 

МЭКЪУМЭШ академием ейуэ лэ жьа, 
«Синдхэр» цIыхубэ ансамблым (Би-
токъу Анзор зи художественнэ уна-
фэщIым) екIуалIэурэ къафэм япэ лъэ-
бакъуэхэр хэзыча, Азрэт абы хэлъ даха-
гъэр кIуэ пэтми нэхъ зыхищIэ, абы зри-
гъэузэщI щыхъум, ар Iэпэгъу ищIыпащ. 
«Кабардинка» академи ческэ ансам-
блым хыхьа нэужь, нэ хъри «къэукъубе-
яуэ» жыпIэ хъунущ къафэ гъуазджэм 
хуищIа лъагъуныгъэр.  Абы псори фIэ-
гъэщIэгъуэнт. Зы унагъуэ цIыкIум хуэ-
дэу  зэхэтыкIэ дахэ зиIэ гупым ар зэ-
рыхэт илъэсипщIым щIигъум къриу-
быдэу фIагъ куэдым хуигъэсауэ, нобэр 

Къафэр  бзэ  хуэныкъуэкъым
къыздэсым щIэхэм тригъэгушхуэу, и Iэ-
загъэм хигъахъуэу къелъытэ. 

- «Кабардинка» ансамблым нэ гъуэщI 
республикэхэм, къэралхэм щIэх-щIэ-
хыурэ зыкъыщегъэлъагъуэ. А щIына-
лъэ хэм гуапэу драгъэблагъэ, гукъинэ-
жуи дыщагъэхьэщIэ. Псом хуэ мыдэу, 
IэфIу дигу къинэжащ ди лъэпкъэгъухэр 
куэду щыпсэу Тыркум нэгъабэ дызэ ры-
щыIар, концерт, джэгу зыбжанэ зэры-
щыт тар, - жеIэ Азрэт. - ПщIэ къызэрыт-
хуащIым и щыхьэту ди пшыхьхэм къе-
кIуэлIахэр къэ тэджурэ Iэгуауэ ин тхуа-
Iэтащ. Адыгэ къафэхэр, лъэпкъ хабзэм 
тет джэгухэр нэхъыжьхэми щIалэгъуа-
лэми ягу зэрыдыхьар, къызэрытхуэ- 
а рэзыр я псалъэм къыхагъэщащ, гу-
фIэгъуэ нэпсхэр къафIекIуэу. НэгъуэщI 
лъэпкъ хэри ди къафэхэм зэрыда хьэ -
хар нэрылъагъути, гурыIуэгъуэт къа фэр 
бзэ зэрыхуэмыныкъуэр. Тыркум ды-
зэры щы Iа махуэ 20-м къриу быдэу 
Адыгэ Хасэхэм драгъэблагъэурэ да-
гъэхьэщIащ, щIыпIэ дахэ хэм зыщы-

дагъэплъыхьу дагъэ лъэ пIащ. 
Республикэм и махуэшхуэхэмрэ щэн-

хабзэ, гъуазджэ фестивалхэмрэ зыгъэ-
дахэ, лъэпкъ къафэхэм я хъу макIуэ, 
къэ факIуэ ныбжьыщIэхэм я щапхъэ 
«Кабардинка» ансамблым и утыку иты-
кIэр гур хэзыгъахъуэщ. Сыт щыгъуи,  
щIэщыгъуэщ лъэпкъ зэмылIэужыгъуэ-
хэм я хабзэхэмрэ хьэл-щэнхэмрэ зы-
хэплъа гъуэ къафэхэм укIэ лъып лъыну, 
фащэ хэм, зыIыгъыкIэм зэщхьу хэ-
лъымрэ з э рызыщ хьэ щы кIымрэ зэб-
гъэп щэну. Ди къафэхэм я гугъу пщIы-
мэ, умыгъэщIэгъуэн плъэ кIыркъым 
абы хэм къыдде кIуэкI щэнхабзэри, хаб-
зэри, гъуа зджэ ри, тхы дэри дахэу зэ ры-
хэу хуэнар. Псом хуэмыдэу хьэгъуэ-
лIыгъуэр зэрагъэдахэ ди лъэпкъ къа-
фэхэм, джэгур зэрызэхуа щIыж уджым-
кIэ нэрылъагъущ ахэр. «Кабардинка» 
ансамблым хэту утыкур зыгъэбжьыфIэ 
щIалэм дя пэкIи ехъулIэныгъэхэр иIэну, 
щIэблэм щапхъэ яхуэхъуну ди гуа пэщ.

БЖЬЫХЬЭЛI Розэ. 

Мэлбахъуэ Тимборэ и цIэр 
зезыхьэ Лъэпкъ къэрал биб-
лиотекэм, хабзэ зэрыхъуауэ, 
мы гъэм епщыкIузанэу ще-
кIуэкIащ «Библионочь» уры-
сейпсо Iуэхур. 

НАКЪЫГЪЭМ и 28-м, къэ-
ралым и литературэ музей-
хэмрэ щэнхабзэ центрхэмрэ  
я бжэхэр зэIуахри, мастер-
класс гъэщIэгъуэнхэр, лекцэ-
хэр, тхакIуэхэм я зэIущIэхэр, 
тхылъ гъэлъэгъуэныгъэхэр, 
нэгъуэщIхэри щекIуэкIащ. 
Абы хыхьэу, республикэм и 
Лъэпкъ къэрал библиотекэм 
хамэ къэрал литературэхэм-
кIэ и къудамэм игъэхьэзыращ 
«Светлый мир народных про-
мыслов» программэ щIэщы-
гъуэр. 

Зэхыхьэм къызэщIиубы -
дащ «Радуга традиций Кавка-
за», «Фольклор - душа наро-
да», «Книжные памятники» 
тхылъ гъэлъэгъуэныгъэхэр, 
«На роды Кавказа» библиог-
рафиер, Урысейм ис лъэпкъ-
хэм я лъапIэныгъэхэр къы зы-
хэщ, цIыхубэ щэнхабзэм теу-
хуа «Народные промыслы: от 
поколения к поколению», 
«Кав каз» видеопрезента-
цэхэр, «Кавказ: обычаи и тра-
диции», «Поэзия стекла» зы-
фIаща зэIущIэхэр. Абыхэм 
хэтахэм Iэмал яIащ XVII-XVIII 
лIэщIыгъуэхэм къыдагъэ кIа, 
иужькIэ трамыдзэжа тхылъ 
лъапIэхэм зыщагъэ гъуэ зэну. 
Апхуэдэхэщ Смотрицкий Ме-
летий и «Грамматика» (1648), 
«Соборное уложение» (1649), 
(Одоевский Ни китэ и унафэм 
щIэта комис сэм игъэбел-
джыла къэ  рал хабзэхэр), 
 Поликарпов Фёдор итха  
«Лек сикон треязычный» 
(1704) лэжьыгъэхэр. Ахэр 
ящыщщ республикэм, къэ-
ралым и тхыдэ, щэнхабзэ 
 лъапIэ ныгъэу къалъытэхэм. 
Республикэм и къэрал, жыла-
гъуэ IуэхущIапIэхэм, лъэпкъ 
щэнхабзэ центрхэм я лIы-
кIуэхэу зэхыхьэхэм ирагъэб-
лэ гъахэм нэхъ щIэщыгъуэ 
ящы хъуахэм ящыщщ нарт 
IуэрыIуатэм теухуа «Истоки 
фольклора народов Кавказа. 
Нартский эпос» зэIущIэр. Абы 
хыхьэу къагъэлъэгъуащ нарт 
лIыхъужьхэм ятеухуа мульт-
фильмхэм щыщ пычыгъуэ-
хэр, Сосрыкъуэ, Бэдынокъуэ, 
Сэ тэней, Iэдииху сымэ къы-
зы хэщхэр. 

Зэхыхьэ гуапэм къекIуэлIа 
студентхэр зыщыгъуазэ 
лъэпкъ хабзэхэм тепсэлъы-
хьащ икIи «Народные про-
мыслы России» викторинэм 
жыджэру хэтащ. Апхуэдэу 
лъэпкъ зэмылIэужьыгъуэхэм 

ЩIалэгъуалэм
зэрыхуэупсэ жэщ

ящыщу зэIущIэм ирагъэблэ-
гъа хэри къытеувыIащ я хаб-
зэхэмрэ щэнхабзэмрэ, Уры-
сейм щыпсэухэр зы тхыдэ 
 гъуэгуанэ зэраIэм зэрызэ-
къуигъэувэр къыхагъэщу. 

ЦIыхубэ прикладной гъуаз-
джэмкIэ IэпщIэлъапщIэхэм я 
лэжьыгъэхэм дихьэххэр Iу-
щIащ ЦIыхубэ IэпщIэлъапщIэ-
хэмкIэ центрым и унафэщI 
Урыс Аслъэн. Зэхуэсахэр абы 
щигъэгъуэзащ центрым ще-
кIуэкI лэжьыгъэм. ЗэIущIэм 
хэтхэр кIэлъагъэплъащ па сэ-
рей лъэпкъ IэщIагъэ дахэм - 
адыгэ арджэным и щIыкIэм и 
щэхухэм, ди лъэпкъ къафэ-
хэр нэгъуэщIхэм къа хэз ы-  
г ъэщ хьэ хукIхэм. Яныкъуей 
къуа жэм и курыт еджапIэм и 
еджа кIуэхэм ягъэлъэгъуащ 
хъэ  рэмэхъищэмкIэ яIэ зэфIэ-
кIыр. Апхуэдэу утыку къра-
хьащ адыгэ хьэгъуэлIыгъуэм 
щыщ Iыхьи - нысащIэм щхьэ-
тепхъуэр зэрытрах теплъэ-
гъуэр.

Библиотекэм техникэ, мэ-
къу мэш литературэхэмкIэ и 
къудамэм «Розовые очки» 
теат рым и гъусэу ныбжьы-
щIэхэр   «те лъыджэхэм я ду-
нейм щагъэхьэ щIащ». Къра-
гъэблэгъа актёрхэм ягъэлъэ-
гъуащ Кип линг Редьярд и 
«Книга джун глей» лэжьы-
гъэм къыт ра щIыкIа «Афри-
канские истории» спек-
таклыр. Гуащэхэр зыгъэджэгу 
актёрхэм я IэщIагъэм теп-
сэлъыхьащ сурэтыщI Инэ-
мыкъуэ Феридэ. Ныб-
жьыщIэхэм я нэгу зыщрагъэу-
жьащ адыгэ, балъкъэр, урыс 
джэгукIэхэр щызэхуэхьэса 
«Играли наши предки - иг-
рают наши дети» джэгум. Зэ-
хыхьэм хэтахэм щIэщыгъуэ 
ящыхъуащ «Куклы - артисты» 
выставкэмрэ КъБР-м и Гуащэ 
театрым и фондым щыщу 
утыку кърахьа гуащэ гъэлъэ-
гъуэныгъэмрэ. 

Библиотекэм и щэнхабзэ, 
литературэ, егъэджэныгъэ 
зэ IущIэ гъэщIэгъуэнхэр ягъэ-
дэ хащ республикэм и «Кабар-
динка», «Балкария» къэрал 
къэфакIуэ ансамблхэм, уэрэ-
джы IакIуэ цIэрыIуэхэм. ЗэIу-
щIэм гукъинэжу зыкъыщигъэ-
лъэгъуащ «Кабардинка» къэ-
факIуэ ансамблым и артист 
Битокъу Науркъан и этно-ан-
самблым. 

«Библионочь» Iуэхум хы-
хьэу ирагъэкIуэкIа зэIущIэхэм 
гугъэ дагъэщI цIыхубэм 
тхылъ еджэным хуаIэ лъа-
гъуныгъэмрэ щIэупщIэмрэ 
хигъэхъуэну, библиотекэ хэм-
рэ музейхэмрэ нэхъри зра-
гъэу жьыну. 

ТЕКIУЖЬ Заретэ.

Абу-Даби и тхылъ
гъэлъэгъуэныгъэ

Зи  IэнатIэм  хуэпэжхэр
щэшхуэ щыIэурэ  йокIуэкI. Бгъэкъабзэу 
уздрикIуа гъуэгум и кIэм укъиплъэжа-
мэ, птхъуаи-умыт хъуаи жыхуиIэм хуэ-
дэу, уэсыр къытри хьэ жырт. Апхуэдэхэм 
дежи, езэш ямы щIэу, нэху щыхункIэ 
 гъуэгур ягъэкъэбзащ. Уеблэмэ, абыхэм 
къахуихуащ жэщитI-махуитIкIэ щы лэ-
жьаи. 

А гъуэгум щызекIуэхэр зыIууэ гугъу-
ехьхэр зэрахузэфIэкIкIэ щагъэп сын-

щIэн папщIэ  щIалэхэм, я къару емыб-
лэжу лэжьыгъэшхуэ ирахьэкIащи, щIы-
налъэм щыпсэухэм къабгъэдэкIыу 
фIыщIэ яхудощI. Узыншагъэ быдэ яIэу, 
гуфIэгъуэрэ дэрэжэгъуэрэ щы мыщIэу, 
я лэжьыгъэм и хъер ялъагъуу, цIыхухэм 
сэбэп зэрахуэхъур къахуэщ хьэпэжу, 
фIыгъуэр я унагъуэм илъу псэуну до-
хъуэхъу.

ЩОДЖЭН  Мурат.

Апхуэдэ фIэщыгъэм щIэту «Siberien Wellnes» Урысей ком-
панием и волонтёрхэм Вьетнамым и лъэпкъ паркхэм ящыщ 
зым « Агаровэ» алое жыг лIэужьыгъуэу 500 щыхасащ.

АР дунейм щынэхъ лъапIэ дыдэхэм хабжэ. Къапщтэмэ, 
абы къыхах дагъэр парфюмерием елэжь IуэхущIапIэ цIэ ры-
Iуэхэм куэду къыщагъэсэбэп икIи зы килограммым хуэзэу 
ев ро 20000 нэс щIат.

А жыгыр Тхылъ Плъыжьым зэрихуэрэ куэд щIащ - ар къ ы-
щыкI КъуэкIыпIэ Азием щыпсэухэм фейдэ хэхыпIэ нэ-
хъыщхьэу зэраIэм къыхэкIыу, жыг куэдыщэ къраупщIы-
кIырт.

1950 гъэхэм, алоем и бжыгъэр зэфIагъэувэжын мурадкIэ, 
Индием хьэсэшхуэхэр щыхасат, арщхьэкIэ а щIыпIэм и ду-
ней щытыкIэм зыкIи емызэгъа жыгхэр къахуэхъуну Iэмал 
хуагъуэтакъым. Нэхъ гъэщIэгъуэныжыр, абы иужькIэ ар 
дэнэ щIыпIэ щыхасами, щIагъэлъэпсей мэ дахащэр и да-
гъэм зэрыхамыгъуэтэжарщ. КъызэрыщIэкIамкIэ, а мэр жы-
гым къыпихын папщIэ, нэм къимыубыд Iэгъэбэгу лIэу жьы-
гъуэ щхьэхуэр къылъэIэсын хуейт, ар здэщыIэри жыгым и 
лъа хэу къалъытэ Вьетнамырт. 

Агаровэ алое жыгыр парфюмерие промышленностым 
къыщыбгъэсэбэп щыхъур абы и ныбжьыр илъэси 100 - м нэ-
са нэужьщ икIи ар псом нэхъыфIу къыщыкIыр Ханой пэ мы-
жыжьэу щыIэТханьхоа щIыпIэрщ.

ЩIыуэпсыр хъумэным телажьэ Урысейм и «Siberian 
Wellness» компаниемрэ Вьетнамым и «GALA» центрымрэ я 
зэгурыIуэныгъэкIэ ди къэралым и волонтёрхэм апхуэдиз 
жыгыр Вьетнамым тыгъэ хуащIащ. НэгъуэщI къэралыгъуэ-
хэм я мызакъуэу « Гектари 100» проектыр ди къэралым и 
щIы налъэхэми щагъэзащIэ. ДызыхуэкIуэ зэман гъунэгъум 
чэзур КИФЩI - м и щIыналъэхэми къалъысынкIи хъунущ.

ШЭРЭДЖ Дисэ.

«Гектари 100»


